
Resumo
Neste artigo cítanse 18 taxons de ascomicetos recollidos nas
inmediacións do Campus Universitario de Vigo (Pontevedra).
Trátase dunha contribución ao catálogo macromicolóxico deste
campus universitario. Destaca Helvella cupuliformis como
novidade corolóxica para Galicia.
Palabras clave: Ascomicetos, micobiota, Galicia, noroeste
ibérico.

in University Campus of Vigo (Pontevedra). Mykes 21: 51-69.
Summary
This paper lists 18 taxa of ascomycetes which were collected in
the University Campus of Vigo as a contribution to the
macromycological catalogue of this university campus. New
chorological data are also reported about Helvella cupuliformis.
Keywords: Ascomycetes, micobiota, Galicia, NW Iberian
Peninsula.

INTRODUCIÓN

Na parte sur da conca alta do río Zamáns sitúase o Campus
Universitario Lagoas-Marcosende da Universidade de Vigo (CUVI),
ocupando unha extensión aproximada de 138 ha (29TNG2668),
entre os 390 m e os 485 m sobre o nivel do mar (OMA, 2007).

Como indica o seu topónimo, «As Lagoas», o solo desta zona
caracterízase pola súa elevada retención de auga (RODRÍGUEZ &
RUBIDO, 2005), tanto pola existencia de numerosos acuíferos,
como por tratarse dun terreo elevado no que as choivas
contribúen á formación de pequenos regatos que desembocan
en pozas.

O bioclima do Campus vese influenciado pola proximidade do
mar, que suaviza as temperaturas e amortece as súas variacións,
polo que pode ser considerado tépedo, entre o típico e o
submediterráneo (RODRÍGUEZ & RAMIL-REGO, 2007). Destacan
días extremadamente fríos durante os meses de inverno e outros
extremadamente quentes, durante o verán, únicos momentos
nos que a micetación diminúe.

A partir do ano 1991 a superficie do Campus, basicamente
formada por matogueiras de queirugas (diversas especies de
ericáceas) e toxo (Ulex sp. pl.), entre o que destaca a presenza
de U. micranthus Lange, con algún que outro piñeiro, preferen-
temente Pinus pinaster Aiton (OJEDA, 2009a, 2009b), viuse
alterada como resultado da construción dos edificios que
conforman nel o Campus Central da Universidade de Vigo (OMA,
2007).

En 2001 a Universidade comezou o Plan de Revexetación,
mediante o cal se introduciron máis de 15 000 plantas leñosas
nunha superficie de 80 ha. (RODRÍGUEZ & RUBIDO, 2005), coas que
se tentou reforzar a presenza de especies características da zona
e crear novas formacións vexetais propias de Galicia: carballeira
galaico-portuguesa, sobreiral, devesa, soutos e ripisilvas (NIETO
& MARTÍNEZ, 2003). A humidade e a sombra nestas formacións
dan lugar á existencia de ricos micotopos forestais durante a
maior parte do ano.

Ademais das matogueiras existen ao redor de 3 ha de prado
(NIETO & MARTÍNEZ, 2003), o que dá lugar á presenza de
micotopos fimícolas interesantes. Destacan tamén as 66 ha de
zonas axardinadas, conformadas por un total de 123 taxons de
plantas leñosas (ROJO, 2016), o que pode favorecer a presenza
de macromicetos pouco frecuentes no resto de Galicia.

METODOLOXÍA

A recolección do material estudado segue o patrón
metodolóxico habitual nos estudos de macromicetes (BAS & al.,
1988). A zona de estudo foi visitada semanalmente no período
comprendido entre os meses de setembro do 2016 e xuño do
2018.

Para a identificación das especies empregáronse obras de
carácter xeral como BREITENBACH & KRÄNZLIN (1984), BON (2004)
e COURTECUISSE & DUHEM (2005), monografías de ascomicetos
como MEDARDI (2006), DENNIS (1981), ademais doutros traballos
máis especializados, que se mencionan nos comentarios das
especies.

O material, previamente identificado e etiquetado, está incluído
na micoteca UVIGO-Fungi.

Neste traballo inclúense macromicetos pertencentes ó phyllum
Ascomycota Caval.-Sm. No catálogo de especies, ademais do
nome actualizado por INDEX FUNGORUM (en liña) mediante o
protólogo nomenclatural, indícase o material estudado e a súa
distribución en Galicia, para o que foi utilizada a base de datos
MICOBIOTAGALICIA.MDB do Grupo Micolóxico Galego (RODRÍGUEZ-
VAZQUEZ & CASTRO, 2016). No caso de tratarse dunha primeira
cita galega amplíase a análise corolóxica á Península Ibérica e,
a ser posible, xeorreferenciase a nivel mundial (GBIF, en liña).
Nalgún caso tamén se inclúen observacións que axudan a
caracterizar o taxon.

CATÁLOGO DE ESPECIES

Aleuria aurantia (Pers.) Fuckel, Jahrb. Nassauischen Vereins
Naturk., 23-24:325. 1870 (1869)

Pontevedra, Vigo, CUVI, 29TNG2668, prado, 23-XI-2016, leg.
G.Pérez & S.Rojo, UVIGO-Fungi 186.

Especie amplamente estendida no hemisferio norte occidental,
tamén referenciada do leste asiático, América do sur e do
continente austral (GBIF, en liña nº 5258678). É común en toda



Galicia en solos areosos, camiños, baixo coníferas ou
caducifolias.

Bisporella sulfurina (Quél.) S.E. Carp. in Korf & S.E. Carp.,
Mycotaxon, 1(1):59. 1974 [Fig. 1]

Pontevedra, Vigo, CUVI, 29TNG2668, sobre madeira de
planifolias, 7-II-2017, leg. G.Pérez & S.Rojo, UVIGO-Fungi 187.

Diferénciase macroscópicamente de B.citrina (Batsch) Korf. &
S.E.Carp. polo menor tamaño dos carpóforos (1-2 mm) e por
carecer de pé (DENNIS, 1981).

Especie común en Europa, citada tamén do leste asiático,
América do Norte e continente austral (GBIF, en liña nº 2584291).
En Galicia é coñecida das provincias da Coruña, Lugo e
Pontevedra. Sobre restos vexetais leñosos.

Ciborinia camelliae L.M.Kohn, Mycotaxon, 9(2):399. 1979
Pontevedra, Vigo, CUVI, 29TNG2668, parasitando Camellia
japonica, 1-III-2017, leg. G.Pérez & S.Rojo, UVIGO-Fungi 188.

Trátase dunha especie que parasita as flores de Camellia
japonica, provocando a caída prematura das mesmas. Os
carpóforos estipitados, de forma plana a cupuliforme, observanse
sobre as flores xa mortas. Presenta esporas de 5-7 x 2,5-3,5µm,
de forma elipsoidal [Fig. 2].

Fig.1: Bisporella sulfurina (UVIGO-Fungi 187).

Taxón xeorreferenciado do oeste europeo, Xapón e Nova
Zelandia (GBIF, en liña, nº 2582976). En Galicia so é coñecido da
provincia de Pontevedra (CORRAL & LORENZO, 2013).

Geoglossum umbratile Sacc., Michelia, 1(4): 444. 1878 [Fig.
3.1]

Pontevedra, Vigo, CUVI, 29TNG2668, sobre Sphagnum sp., 25-
XI-2016, leg. G.Pérez & S.Rojo, UVIGO-Fungi 189.

Trátase dun taxon macroscópicamente moi similar a outras
especies do mesmo xénero, con ascas octospóricas e esporas
con 7-8 septos. Distínguese polas terminacións curvas da
paráfise [Fig. 3.2], xa que G. glabrum Pers. e G. cookeanum
Nannf. teñen paráfise con elementos terminais non curvados, e
a última especie presenta unha maior constrición nos septos
destas (SÁNCHEZ, en liña).

Especie amplamente distribuída por todo o globo, moi común
en Europa (GBIF, en liña, nº 2586857). En Galicia é coñecida das
provincias da Coruña, Lugo e Pontevedra.

Fig.2: Esporas de Ciborinia camelliae (UVIGO-Fungi 188).

Fig.3.1: Geoglossum umbratile (UVIGO-Fungi 189).
Fig.3.2: Esporas e paráfise de Geoglossum umbratile (MO 400X).

Helvella cupuliformis Dissing & Nannf., Svensk Bot. Tidskr.,
6:326. 1966 [Fig. 4.1]

Pontevedra, Vigo, CUVI, 29TNG2668, en prado, 15-XI-2016, leg.
G.Pérez & S.Rojo, UVIGO-Fungi 190.

Como o epíteto específico indica, os carpóforos teñen forma
de copa, coa superficie externa de cor gris clara e a interna máis
escura, cun estipe cilíndrico, estreito e sen costelas. Esporas de
17-20,5 x 11,5-12,8 µm elipsoides, lisas, cunha gran gútula
central [Fig. 4.2]. É semellante a H. macropus (Pers.) P. Karst,
pero as esporas desta son de maior lonxitude: 20-30 x 10-12µm
(DENNIS, 1981) e H. fibrosa (Wallr.) Korf diferenciase por ter
carpóforos co estipe máis longo que o diámetro do apotecio
(FIDEL, 2012).

Taxon raro pero coñecido en toda Europa (PERIĆ, 2011), citado
tamén de América do norte e Xapón (GBIF, en liña, nº 2594754).
Na Península Ibérica foi apañada baixo Pinus sp. en Cuenca e
Teruel (CALONGE & ARROYO, 1990). Consideramos que é a
primeira cita para Galicia.

Fig.4.1: Helvella cupuliformis (UVIGO-Fungi 190).

Helvella fibrosa (Wallr.) Korf, Mycotaxon, 103:311. 2008 [Fig. 5]
Pontevedra, Vigo, CUVI, 29TNG2668, baixo Betula sp., 23-I-
2017, leg. G.Pérez & S.Rojo, UVIGO-Fungi 191.

Trátase dunha especie coñecida en Europa, América do Norte
e continente austral (GBIF, en liña, nº 3492753). En Galicia
soamente foi citada para a provincia da Coruña. Trátase dunha
primeira cita para Pontevedra.

Helvella lacunosa Afzel., Kongl. Svenska Vetensk. Acad.
Handl., ser. 2, 4:304. 1783

Pontevedra, Vigo, CUVI, 29TNG2668, baixo planifolias, 12-I-
2017, leg. G.Pérez & S.Rojo, UVIGO-Fungi 192.

É un taxon distribuído por todo o hemisferio norte (GBIF, en
liña, nº 2594765), moi común en Galicia, maioritariamente baixo
coníferas, tanto na primavera como no outono.

Fig.4.2: Esporas e ascas de Helvella cupuliformis

Helvella leucomelaena (Pers.) Nannf. in S.Lundell & Nannf.,
Fungi exs. suec., 19-20: no. 952. 1941 [Fig. 6]

Pontevedra, Vigo, CUVI, 29TNG2668, baixo planifolias, 23-III-
2017, leg. G.Pérez & S.Rojo, UVIGO-Fungi 193.

Especie distribuída polo hemisferio norte e o continente austral
(GBIF, en liña, nº 2594810). En Galicia é coñecida das catro
provincias.

Hypoxylon fuscum (Pers.) Fr., Summa veg. Scand., 2: 384.
1849 [Fig. 7]

Pontevedra, Vigo, CUVI, 29TNG2668, sobre madeira de
planifolias, 6-II-2017, leg. G.Pérez & S.Rojo, UVIGO-Fungi 194.

As formas non aplanadas poden ser confundidas coa especie
máis común H.fragiforme (Pers.) J.Kickxf., pero este, a pesar de

Fig. 5: Helvella
fibrosa (UVIGO-
Fungi 191).

Fig.6: Helvella leucomelaena (UVIGO-Fungi 193).

Fig.7: Hypoxylon fuscum (UVIGO-Fungi 194).

ter esporas moi semellantes, entre 11,5-13 x 5 µm, presenta
cores vermellas moito máis intensas e a superficie fortemente
granulada (MILLER, 1961; MEDARDI, 2006).

Trátase dunha especie moi común en Europa, citada tamén
de América do Norte e do continente austral (GBIF, en liña, nº
5254797). En Galicia é coñecida das provicincias da Coruña,
Lugo e Pontevedra.

Jackrogersella multiformis (Fr.) L.Wendt, Kuhnert &
M.Stadler in L.Wendt, Sir, Kuhnert, Heitka ̈m̈per,
Lambert, Hladki, Romero, Luangsa-ard,
Srikitikulchai, Pers ̌ǒh & M.Stadler, Mycol. Progress,
17(1-2):138. 2017 [Fig. 8]

Pontevedra, Vigo, CUVI, 29TNG2668, sobre madeira de Quercus
robur, 19-IV-2018, leg. G.Pérez, UVIGO-Fungi 195.

Este taxon foi encadrado primeiro no xénero Hypoxylon
(MILLER, 1961), posteriormente en Annulohypoxylon (HSIEH & al.,

Fig.8: Jackrogersella multiformis (UVIGO-Fungi 195).

2005) e recolocado no xénero Jackrogersella, despois dos
últimos estudos filoxenéticos (WENDT & al., 2018). Caracterízase
por ter o estroma pulvinado coalescente, máis ou menos
extendido, con verrugas periteciais marcadas e ostiolos cónicos.
Podería confundirse con H.cohaerens var. microsporum Roger &
Candoussau, pero éste é moito mais aplanado e as esporas son
moito máis pequenas (CANDOUSSAU & al., 1989).

Está amplamente distribuído por Europa, citado tamén de
América do Norte e do continente austral (GBIF, en liña, nº
9397402), coñecido en Galicia das provincias da Coruña, Lugo e
Pontevedra.

Paxina queletii (Bres.) Stangl, Ber. Naturf. Ges. Augsburg,
16:114. 1963 [Fig. 9]

Pontevedra, Vigo, CUVI, 29TNG2668, baixo Quercus robur e
Castanea sativa, 19-IV-2018, leg. G.Pérez, UVIGO-Fungi 196.

Fig.9: Paxina queletii (UVIGO-Fungi 196).

É un taxon estendido por toda Europa, citado tamén de
América do norte (GBIF, en liña, nº 8069437), común en toda
Galicia, frutificando en primavera e verán.

Rhytisma salicinum (Pers.) Fr., Syst. mycol., 2(2): 568. 1823
[Fig. 10]

Pontevedra, Vigo, CUVI, 29TNG2668, sobre follas vellas e caídas
de Salix atrocinerea, 22-XII-2016, leg. G. Pérez & S. Rojo,
UVIGO-Fungi 197.

É unha especie que produce estromas moi característicos,
semiesféricos, ás veces lixeiramente umbilicados no centro. Este
aspecto e o seu hábitat fai del un taxon inconfundible. As
ascosporas son moi longas, ata 80-85µm e estreitas, 2-3µm, con
numerosas gútulas interiores, polo que semellan ser tabicadas.

Trátase dunha especie amplamente distribuída por todo o
hemisferio norte (GBIF, en liña, nº 5255509). En Galicia so
coñecemos unha cita para a provincia da Coruña. Primeira cita
para Pontevedra.

Fig.10: Rhytisma salicinum (UVIGO-Fungi 197).

Sarcoscypha coccinea (Gray) Boud., Hist. classific. discomyc.
Europe:55. 1907 [Fig. 11]

Pontevedra, Vigo, CUVI, 29TNG2668, sobre restos vexetais de
planifolias, 7-II-2017, leg. G.Pérez & S.Rojo, UVIGO-Fungi 198.

Outras especies citadas na península ibérica son S. jurana
(Boud.) Baral e S. austriaca (Beck ex Sacc.) Boud. A primeira
presenta nas esporas grandes gotas lipídicas maiores de 5, a
especie aquí descrita presenta pequenas gútulas (3) nos
extremos das esporas. A segunda ten os ápices das esporas
truncados, S.coccinea os ten redondeados (BARAL, 2004).

Fig.11: Sarcoscypha coccinea (UVIGO-Fungi 198).

Especie xeorreferenciada de centroamérica, leste
norteamericano, Europa e Xapón (GBIF, en liña, nº 2594941),
común nas catro provincias galegas.

Taphrina alni (Berk. & Broome) Gjaerum, Blyttia, 24:188, 193.
1966

Pontevedra, Vigo, CUVI, 29TNG2668, sobre amento de Alnus
glutinosa, 9-II-2017, leg. G.Pérez & S.Rojo, UVIGO-Fungi 199.

É un parásito dos amentos femininos dos amieiros,
provocando características deformarcións neles, polo que é
inconfundible.

Trátase dun taxon frecuente en Europa, tamén referenciado
para Norteamérica e Xapón (GBIF, en liña, nº 2593073). En
Galicia só hai unha cita para a provincia da Coruña. Primeira cita
para Pontevedra.

Fig.12: Tarzetta catinus (UVIGO-Fungi 200).

Tarzetta catinus (Holms.) Korf & J.K. Rogers, Phytologia,
21(4):206. 1971 [Fig. 12]

Pontevedra, Vigo, CUVI, 29TNG2668, sobre Sphagnum sp., 23-
I-2017, leg. G.Pérez & S.Rojo, UVIGO-Fungi 200.

Diferénciase de T.cupularis (L.) Svrček por presentar paráfisis
tabicadas con terminacións ramificadas e engrosadas no ápice.

Especie amplamente xeorreferenciada en Europa e
Norteamérica (GBIF, en liña, nº 2594190). En Galicia é coñecida
das provincias de Lugo, Ourense e Pontevedra.

Trichoglossum hirsutum (Pers.) Boud., Hist. classific.
discomyc. Europe:86. 1907

Pontevedra, Vigo, CUVI, 29TNG2668, en prado, 13-XI-2015, leg.
G.Pérez & S.Rojo, UVIGO-Fungi 201.

É común en todo o Hemisferio Norte e tamén aparece
rexistrado na zona austral (GBIF, en liña, nº 8639914). Común
nas provincias galegas da Coruña, Lugo e Pontevedra.

Xylaria apiculata Cooke, Grevillea, 8(46):66. 1879 [Fig. 13]
Pontevedra, Vigo, CUVI, 29TNG2668, sobre madeira de
planifolias, 23-XI-2016, leg. G.Pérez & S.Rojo, UVIGO-Fungi 202.

Fig.13: Xylaria apiculata (UVIGO-Fungi 202).

Os taxons do xénero Xylaria resultan difíciles de identificar,
tanto pola cor escura e as escasas ramificacións en moitas
especies coma pola falta de maduración sexual dos estromas
(THITE, 1977); sen embargo, X. apiculata presenta un
característico mucrón na parte superior, a diferencia do resto que
posúen ápices obtusos ou simplemente agudos. As ascosporas
son pardas, elipsoides e redondeadas nos ápices, de 20-28 x 7-
12µm.

Especie citada sobre todo para o hemisferio sur e Xapón
(GBIF, en liña, nº 5255124). En Galicia hai citas deste taxon para
as provincias de Ourense e Pontevedra.

Xylaria hypoxylon (L.) Grev., Fl. Edinensis, 1:355. 1824 [Fig. 14]
Pontevedra, Vigo, CUVI, 29TNG2668, sobre madeira de
planifolias, 16-XII-2016, leg. G.Pérez & S.Rojo, UVIGO-Fungi 203.

Trátase dunha especie amplamente estendida por todo o
globo (GBIF, en liña, nº 5255147). Moi común nas catro
provincias galegas.

Fig.14: 
Xylaria hypoxylon
(UVIGO-Fungi
203).

Mykes 21: 51-69. 2018

67



Mykes 21: 51-69. 2018

68

AGRADECEMENTOS

A Sergio Rojo, pola axuda na recolección do material de
estudo e aos membros do Laboratorio MycoUvigo, especialmente
a Hugo Fernández-Ricón polo seu apoio nas fotografías
microscópicas. 

REFERENCIAS BIBLIOGRÁFICAS

BA R A L,  H.O. 2004. The European and North-American species of
Sarcoscypha. Tübingen. 
http://www.gbif-mycology.de/HostedSites/Baral/Sarcoscypha.htm
[Consultado: 19-VII-2018].

BAS, C., KUYPER, TH.W., NOORDELOOS, M.E. & VELLINGA, E.C. (eds.).
1988. Flora Agaricina Neerlandica. Critical monographs on
families of agarics and boleti occurring in the Netherlands. Vol. 1.
Rotterdam. Ed. A.A. Balkema.

BON, 2004. Champignons de France et d’Europe occidentale. Paris.
Flammarion eds.

BREITENBACH, J. & KRÄNZLIN, F. 1984. Champignons de Suisse, Tome 1,
Les Ascomycètes. Lucerne. Ed. Mykologia.

CALONGE, F.D. & ARROYO, I. 1990. Notes on the genus Helvella in Spain.
Mycotaxon, 39: 203-217.

CANDOUSSAU, F., MARTÍNEZ CAMPOS, M. & SENDRA, E. 1989. Contribución
al conocimiento del género Hypoxylon Bull. ex Fr. en Galicia.
Braña, monogr., 1: 135-137.

CORRAL, S. & LORENZO, P. 2013. Tricholoma caligatum e Ciborinia
camelliae, duas especies interesantes na Península do Morrazo
(Pontevedra, España). Mykes, 16: 25-30.

COURTECUISSE, R. & DUHEM, B. 2005. Guía de los hongos de la
península Ibérica, Europa y el norte de África. Barcelona. Ed.
Omega.

DENNIS, R.W.G., 1981. British Ascomycetes. Vaduz. Lubrecht & Cramer
Ltd.

FIDEL LANDEROS, J., 2012. Filogenia del género Helvella (Ascomycota).
Universidad de Guadalajara. Tesis doctoral en biosistemática,
ecología y manejo de recursos naturales y agrícolas In:
http://biblioteca.cucba.udg.mx:8080/xmlui/bitstream/handle/1234
56789/5371/landeros_jaime_fidel.pdf?sequence=1

GBIF, en liña. Global Biodiversity Information Facility. In:
www.gbif.org/species [Consultada 15-VII-2018].

HSIEH, H.-M., JU, Y.-M. & ROGERS, J.D. 2005. Molecular phylogeny of
Hypoxylon and closely related genera. Mycologia, 97(4): 844-865.

INDEX FUNGORUM. en liña. Bases de datos in www.indexfungorum.org
[Consultada 15-VII-2018].



Mykes 21: 51-69. 2018

69

MEDARDI, G., 2006. Atlante fotografico degli Ascomiceti d’Italia. Trento.
Associazione Micologica G. Bresadola. Centro Studi Micologici.

MILLER, J.H. 1961. A monograph of the world species of Hypoxylon.
University of Georgia Press.

NIETO ROMÁN, A. & MARTÍNEZ LEYENDA, P. 2003. Guía da Natureza:
Campus Marcosende. OMA. Universidad de Vigo.

OJEDA, F. 2009a. 4020 Brezales húmedos atlánticos de Erica ciliaris In
Bases ecológicas preliminares para la conservación de los tipos
de hábitat de interés comunitario en España. Madrid: Ministerio
de Medio Ambiente, y Medio Rural y Marino.

OJEDA, F. 2009b. 4030 Brezales secos europeos In Bases ecológicas
preliminares para la conservación de los tipos de hábitat de
interés comunitario en España. Madrid: Ministerio de Medio
Ambiente, y Medio Rural y Marino.

OMA 2007. Dossier Campus Verde. OMA. Universidad de Vigo
(inédito).

PERIĆ, B. 2011. Helvella cupuliformis (Ascomycota, Pezizales), nouvelle
espèce de la flore mycologique du Monténégro. Ascomycete.org,
2(4): 51-56.

RODRÍGUEZ GUITIÁN, M.A. & RAMIL-REGO, P. 2007. Clasificaciones
climáticas aplicadas a Galicia: revisión desde una perspectiva
biogeográfica. Recursos Rurais, 1(3): 31-53.

RODRÍGUEZ GUNTÍN, I. & RUBIDO BARÁ, M. 2005. Universidade é natureza:
Itinerarios guiados polos hábitats do Campus de Vigo. OMA.
Universidad de Vigo.

RODRÍGUEZ-VÁZQUEZ, J. & CASTRO, M.L. 2016. Micobiota galega, 1867-
2015 (Ascomycota, Basidiomycota). Documento preliminar para
a base de datos micolóxica galega MICOBIOTAGALICIA.MDB. Ed.
Grupo Micolóxico Galego. Recuperado de
www.mykes.es/.../micobiotagalega18672015.pdf [Consultada 15-VII-
2018].

ROJO MARTÍNEZ, S. 2016. Estudio de la flora leñosa del Campus
Universitario de Vigo. Revbigo, 8: 111-121.

SÁNCHEZ IGLESIAS, F., en liña. Geoglossum cookeanum Nannf. In:
http://www.micobotanicajaen.com/Revista/Articulos/FSanchezI/M
icobiota%20Sevilla/Geoglossum%20cookeanum(ficha).pdf
[Consultado: 19-VII-2018].

THITE, A.N. 1977. Ascospore formation in Xylaria apiculata. Trans. Brit.
Mycol. Soc., 69(1): 148-150.

WENDT, L., SIR, E.B., KUHNERT, E., HEITKÄMPER, S., LAMBERT, C., HLADKI,
A.I., ROMERO, A.I., LUANGSA-ARD, J.J., SRIKITIKULCHAI, P., PERŜOH,
D. & STADLER, M. 2018. Resurrection and emendation of the
Hypoxylaceae, recognised from a multigene phylogeny of the
Xylariales. Mycol. Progress, 17: 115-154.


